
الفصل الرابع عشر
 لا زلنــا في ســياق زمــن الشــقاوة والبــراءة.. والضحــك والمقالــب.. 
الفتــرات  في  بالكليــة  الفصــول  في  السكاشــن  وناخــد  بنذاكــر  كنــا 
لأنــه  ونرفــوز  عصبــي  دراز..  ســامي  وكان  والصباحيــة..  المســائية 
بيذاكــر كتيــر.. واحنــا بنهــرج كتيــر ونطلــع وننجــح بتقديــر..! .. وكان 
خــال مــدة الفصــول.. نقــول نــكات وفوازيــر.. واللــي يجــاوب صــح.. 
يفــوز بالزيــر.. ودايمــا كنــت أنــا ألبــس الزيــر.. وســامي دراز.. يبــص 
لــي غيظــاً كجولــدا مائيــر..!  وباقــي الزمــاء يســخنوا فيــه..!  الــواد 
ســويلم ده ذكــي ذكاء مــا حصلــش.. ده عبقــري.. ده خلاصــة.. ده 
أينشــتين عصــره وســابق أوانــه.. وســامي عايــز يضربنــي..!  وماســك 
نفســه عنــي.. لأنــي جــاره مــن الإســكندرية..!  وحــدث أن تم عمــل 
ومعقربــة  وثقيلــة  بأســئلة صعبــة  معمليــة  ثقافيــة  علميــة  مســابقة 
ومفتريــة.. علــى غــرار برنامــج مــن يكســب المليــون.. ) الكومبنيــش 
ــم برئاســه عــادل  ــة وضــع الأســئلة والتحكي ــت لجن والســيفون(.. وكان
عامــر ونائبــه عــادل صالــح ومقــرر اللجنــة ســامي الشــرقاوي رحمــه 
الله.. كان ســامي الشــرقاوي يســرب لــي الأســئلة والإجابــات ) اتنــن 
في واحــد( علــى كافيــه..! عشــان عارفنــي مــش فاضــي حتــى أفكــر..!  
المســابقة وســامي  وتبــدأ  والهمــوم..!   المشــاغل والمســئوليات  لكثــر 
دراز.. يجــري في مكانــه للتســخين.. وهــو  طويــل.. يضــرب في الســقف 
ويرفــص التُّخَــت.. ويشــقلب الكراســي..؟  بيفكرنــي لمــا كان في حلقــة 

الملاكمــة بيتســابق مــع زميلنــا الحبــوب ســيد رشــاد والــذي كان أقصــر 
مــن ســامي بكتيــر وســامي دراز عامــل يضــرب في ســيد مــن بعيــد )زي 
دون كيشــوت بيضــرب في الهــواء طواحــن الهــواء( وفي النهايــة يرفــع 
الحكــم الرائــد حمــدي شــومان يــد ســيد رشــاد معلنــا فــوزه بالمبــاراة.. 
وطــرد ســامي دراز لســلبيته في المبــاراة..! المهــم بــدأ إلقــاء الأســئلة 
وســامي دراز يــا عينــي تعــب مــن التســخين.. وفرهــد مــن التنطيــط..!  
وبالقطــع أثــر ذلــك علــى صفــاء ذهنــه وحضــور بديهيتــه.. )مرديتــش 
تيجــي.. مقموصــة منــه..؟ ( ســؤال وراء ســؤال.. وأنــا أجــاوب قــوام.. 
وباقــي الزمــاء يصفقــوا ويهتفــوا باســمي.. وأخيــرا اســتلمت من عادل 
ــه حمــراء.. ووشــه  ــت ســامي دراز عين ــر(.. لقي ــزة ) الزي عامــر الجائ
أحمــر.. وشــعره أحمــر.. خُفــت.. وإرضــاءً ليــه وامتصاصــا لغضبــه.. 

ــر.. وجريــت..!  ــزة.. لَبّســتُه الزي ــه الجائ أعطيت

